
         AA.nr.276/2023 

                                                                                                                                                                                                                      

GJYKATA E APELIT E KOSOVËS-Departamenti për Çështje Administrative, në kolegjin e 

përbërë nga gjyqtarët, Hajriz Hoti kryetar, Ramiz Kuqi dhe Delushe Halimi anëtarë, në konfliktin 

administrativ sipas padisë së paditëses, L........ K....... nga P......, kundër të paditurës, Ministria e 

Punës dhe Mirëqenies Sociale-Departamenti i Pensioneve në Prishtinë, me bazë juridike anulim 

i vendimit, duke vendosur lidhur me ankesën e paditëses, të paraqitur kundër aktgjykimit të 

Gjykatës Themelore në Prishtinë-Departamenti për Çështje Administrative, A A.nr.227/2021, të 

datës;07.03.2023, në seancën e kolegjit të mbajtur me datë;27.12.2023, merr këtë, 

 

A K T V E N D I M 

Miratohet si e bazuar ankesa e paditësit, L...... K....... nga P........, ndërsa aktgjykimi i Gjykatës 

Themelore në Prishtinë-Departamenti për Çështje Administrative, A.nr.227/2021, i 

datës;07.03.2023, prishet dhe lënda i kthehet Gjykatës së shkallës së parë në rigjykim dhe 

rivendosje. 

A  r  s  y  e  t  i  m   

 

Me aktgjykimin e Gjykatës Themelore në Prishtinë-Departamenti për Çështje Administrative, 

nën shenjën A.nr.227/2021, të datës;07.03.2023, është vendosur, “REFUZOHET si e pabazuar, 

kërkesëpadia e paditëses  L...... K...... nga P.......,  me të cilën ka kërkuar që të anulohet 

Aktvendimi i Ministrisë së Punës dhe Mirëqenies Sociale në Prishtinë/Departamenti i Politikave 

Sociale dhe i Familjes i datës 16.12.2020.” 

 

Kundër këtij aktgjykimi në afat ligjor ka ushtruar ankesë paditësi, për shkak të shkeljes 

thelbësore të dispozitave ligjore, konstatimit të gabuar apo jo të plotë të gjendjes faktike, dhe 

zbatimit të gabuar të së drejtës materiale, me propozim që Gjykata e Apelit në P...... ta aprovoj 

ankesën si të bazuar, ndërsa aktgjykimi i ankimuar të prishet, dhe lënda të kthehet në rishqyrtim 

dhe rivendosje në gjykatën e shkallës së parë.  

 

E paditura nuk ka ushtruar përgjigje në ankesë. 

 

Kolegji i Gjykatës së Apelit, shqyrtoi shkresat e lëndës, aktgjykimin e ankimuar, pretendimet 

ankimore, dhe pas vlerësimit të tyre duke u bazuar në nenin 49 paragrafi 1 të Ligjit për Konfliktet 

Administrative dhe nenit 194 dhe 195.1 pika d) të Ligjit për Procedurën Kontestimore, të 

aplikueshëm sipas nenit 63 të Ligjit për Konfliktet Administrative, ka gjetur se ankesa është e 

bazuar. 

 

Nga shkresat e lëndës rezulton se paditësja ka ushtruar padi për konflikt administrativ me 

datë;02.02.2021, kundër vendimit të te paditurës, Ministria e Punës dhe Mirëqenies Sociale-

Departamenti i Pensioneve në Prishtinë, të dt.16.12.2020, sepse konsideron se vendimi i 

kundërshtuar me padi është i pa bazuar dhe jo të ligjshëm, për arsye se nuk është vlerësuar drejtë 

gjendja faktike nga ana e organeve administrative, si dhe është zbatuar gabimisht edhe ligji 

material, me propozim që i njëjti të anulohet si i kundërligjshëm, dhe ti njihet e drejta në ndihmë 

sociale nga data 01.09.2020. 

  

Gjykata e shkallës së parë pasi ka vlerësuar vendimin e kundërshtuar dhe pas administrimit të 

provave si në procesverbal të seancës së shqyrtimit kryesor, bie aktgjykimin e ankimuar, me të 

cilin e refuzon kërkesëpadinë e paditëses si të pa bazuar, me arsyetim se “Gjykata vlerësoi 

ligjshmërinë e vendimit  kontestues në përputhje me nenin 44 të LKA-së, dhe pas vlerësimit të 

provave të administruara në seancën e shqyrtimit kryesor, thënieve  në padi dhe përgjigjen e të 

paditurit në padi dhe pas shqyrtimit të të gjithave dhe shkresave tjera të lëndës, konstatoi se  

padia është e pabazuar. Me vendimin e organit të shkallës së parë i është refuzuar kërkesa e 

paditëses për të qenë përfituese e ndihmës sociale, nga arsyeja se komisioni  verifikuese  i 

Qendrës për Punë Sociale me dt. 28.10.2020, drejtpërdrejt  ka  verifikuar familjen  dhe  ka 

konstatuar   gjendjen faktike  si vijon: gjatë  verifikimit në   terren,  është konstatuar se e njëjta  

nuk  gjendët ne adresën e dhen, dhe se i fshehur  faktet që e vështirëson  dhe pengon verifikimin  

prandaj  si  e tillë  familja  nuk  plotëson  kriteret  e skemës sociale  sipas   Ligjit nr. 2003/15 për 

Skemën e Ndihmës Sociale. Në procedurën sipas ankesës, organit të paditur nuk i janë ofruar 

prova valide me të cilat kishte me ndryshuar gjendja faktike, andaj e ka refuzuar ankesën e 

paditëses dhe e ka vërtetuar vendimin e organit të shkallës së parë, me të cilin paditëses  i është 

refuzuar kërkesa për njohjen e ndihmës sociale. Prandaj gjykata vlerëson se organet 

administrative drejtë kanë zbatuar Ligjin e lartë cituar, në bazë të të cilit edhe është refuzuar 

kërkesa e paditëses , që ti njihet e drejta ne ndihmë sociale. Gjykata i vlerësoi të pabazuara  

pretendimet e paditëses , sepse të njëjtat janë në kundërshtim me gjendjen faktike të vërtetuar 

nga ana e organit të paditur dhe nga ana e organit të shkallës së parë dhe në kundërshtim me 

provat në shkresat e lëndës. Paditësja me asnjë provë nuk dëshmon  pretendimet e saj, ndërsa 

faktet e prezantuara nuk janë me ndikim për vendosjen ndryshe të kësaj çështje administrative-

juridike.” 

 

Kolegji i Gjykatës të Apelit, duke u nisur nga gjendja e tillë e çështjes dhe pas ekzaminimit të 

aktgjykimit të ankimuar, dhe shkresave të tjera të lëndës, e duke i pasur parasysh edhe 

pretendimet ankimore, vëren se aktgjykimi i kontestuar është i përfshirë me shkelje esenciale të 

dispozitave të procedurës kontestimore nga neni 182 paragrafi 2 pika n) dhe neni 183 të LPK-

së, se është juridikisht i paqartë dhe kundërthënës me vetveten dhe me arsyetimin e tij për çka 

në mënyrë të bazuar theksohet në ankesë. Prandaj pikëpamjet juridike të Gjykatës së shkallës së 

parë nuk mund ti përkrahë si të rregullta dhe të ligjshme për arsye se, arsyet në të cilat bazohen 

faktet vendimtare lidhur me mënyrën e vendosjes, janë jo të qëndrueshme dhe në kundërshtim 

me faktet të cilat paditësja i thekson në ankesë.  

 

Kjo për faktin se Gjykata e shkallës së parë nuk e ka vërtetuar drejtë gjendjen faktike, duke mos 

vlerësuar drejtë faktin e verifikimit të ne teren të paditëses nga e paditura me dt.28.10.2020, dhe 

atë në drejtim të adresës së dhënë, kur ka konstatuar se “Me vendimin e organit të shkallës së 

parë i është refuzuar kërkesa e paditëses  për të qenë përfituese e ndihmës sociale, nga arsyeja 

se komisioni verifikuese i Qendrës për Punë Sociale me dt. 28.10.2020, drejtpërdrejt ka  

verifikuar familjen dhe ka konstatuar gjendjen faktike si vijon: gjatë  verifikimit në   terren, është 

konstatuar se e njëjta nuk gjendët ne adresën e dhen, dhe se i fshehur faktet që e vështirëson dhe 

pengon verifikimin prandaj si e tillë familja nuk  plotëson  kriteret  e skemës sociale  sipas  Ligjit 

nr. 2003/15 për Skemën e Ndihmës Sociale.”  

 

Kurse nga shkresat e lëndës kolegji i apelit vëren se verifikimi nga e paditura te paditësja nuk 

është bërë në pajtim me nenin 5 paragrafi 6 të Udhëzimit Administrativ nr.06/2013, për 

Përllogaritjen e të Mirave Materiale dhe Jo materiale dhe të Hyrave të Llogaritshme dhe Jo të 

llogaritshme, i cili përcakton se “Në rastet kur ekipi nuk gjen asnjë nga anëtarët e familjes në 

adresën e paraqitur nga kërkuesi për ndihmë sociale, atëherë komisioni është i obliguar të 

mbledhë informata shtese nga komuniteti lidhur me vendbanimin e paraqitësit të kërkesës.” 

Kurse e paditura në bazë të provave të cilat gjenden në shkresat e lëndës nuk ka bërë një verifikim 

të tillë të paditësja, e cila me rastin e inspektimit ka qenë e detyruar që të hartoj procesverbal ne 

të cilin do të saktësonte të gjeturat në rastin e inspektimit të adresës së paditëses por vetëm ka 

hartuar një raport zyrtar në zyrë me dt.01.09.2022, duke konstatuar se “Znj. L..... K...... ka qenë 

shfrytëzuese e skemës sociale me nr.të lëndës 4..... nga data 01.11.2019 deri me dt.28.10.2020. 

Gjatë verifikimit që kemi bërë pala sa ka qenë shfrytëzuese e ndihmës sociale vetëm një here ka 

qenë në adresë, dhe gjatë vizitave që janë bëre herave tjera asnjëherë nuk është gjetur me në 

adresë e dhënë...” 

 

Prandaj, aktgjykimi i kontestuar në rastin konkret është juridikisht i pa qartë, dhe se ka një 

arsyetim jo të mjaftueshëm, përkatësisht duke mos vlerësuar farë faktin kryesor që i referohet 

arsyetimit të të paditurës sipas së cilës ka kryer verifikimit në teren, në adresën e paditëses me 

dt.28.10.2020, e i cili fakt nuk është provuar më asnjë provë, përkatësisht me procesverbal të 

inspektimit të adresës së paditëses. Kurse nga provat të cilat gjinden në shkresat e lëndës siç janë 

vërtetimit i lëshuar nga Komuna e Prishtinës i datës;08.12.2020 dhe i datës;14.01.2021, fatura e 

rrymës e lëshuar nga KES/CO me dt.28.08.2020, dhe vërtetimi i papunësisë i lëshuar nga 

Agjencia e Punësimit e Republikës së Kosovës e dt.08.12.2020, kolegji i apelit verën se paditësja 

është me vendbanim të përkohshëm/përhershëm në rrugën “Xh... M........” nr.2/2 në Prishtinë. 

 

Prandaj, kolegji i apelit tani për tani nuk mund të pranoj si të drejtë një konstatim të tillë të 

paraqitur në aktgjykimin e ankimuar, sepse ka të meta të tilla për shkak të cilave nuk mund të 

ekzaminohet, dhe se i njëjti është juridikisht i pa qartë dhe kundërthënës me vetveten edhe 

arsyetimin e tij dhe provat e administruara dhe të pa vlerësuar nga gjykata e shkallës së parë. 

 

Për arsyet e dhëna më lart, aktgjykimi i kundërshtuar është dashur të prishet dhe çështja t’i 

kthehet Gjykatës së shkallës së parë në rigjykim, për t’i mënjanuar shkeljet esenciale të 

dispozitave të procedurës kontestimore nga neni 182 paragrafi 2 pika n) dhe neni 183 të LPK-

së, që janë të tilla që pengojnë vlerësimin e ligjshmërisë së aktgjykimit të goditur.  

 

Në ri-procedurë, Gjykata e shkallës së parë duhet ti mënjanoj të metat e vërejtura sipas këtij 

aktgjykimi, përkatësisht të të kërkoj nga e paditura që para gjykatës të ofroj dëshmi, përkatësisht 

procesverbal me shkrim se ka bërë verifikimin e adresë të paditëses me dt.28.10.2020, dhe pas 

vërtetimit të këtij fakti dhe ndërlidhur edhe me prova të tjera të cilat gjinden në shkresat e lëndës 

dhe në Ligjin për Skemat e Ndihmës Sociale në Kosovë, gjykata e shkallës së parë ka mundësi 

të bije aktgjykim të drejtë dhe të ligjshëm. 

 

Mbi këto arsye Gjykata ka mundësi të bie aktgjykim të drejtë dhe të ligjshëm në kuptim të 

dispozitave të Ligjin për Skemat e Ndihmës Sociale në Kosovë.    

Mbi këtë bazë, e në mbështetje të nenit 49 të Ligjit për Konfliktet Administrative, si dhe nenit 

195 paragrafi 1 pika c), të Ligjit për Procedurën Kontestimore, të aplikueshëm sipas nenit 63 të 

Ligjit për Konfliktet Administrative, u vendos si në dispozitiv të këtij aktgjykimi.  

          

GJYKATA E APELIT E KOSOVËS NË PRISHTINË 

AA.nr.276/2023, datë;27.12.2023  

 

                                                                                                               Kryetari i kolegjit 

                                                                                                                         Hajriz Hoti                                                                                                       

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 


